
Nol roba da nissun, no l'è scimioto;

     L'è fiol de la natura, e basta questo,

     L'è un cavalo che và sempre de troto,

     Che gà de Pindo el gran cavalo in cesto

     La mona, el cazzo, el cul lo tien in moto,

     Gran purista in vernacolo e gran testo;

     Moral, benchè de boca descusio

     E basta insoma dir che l'è proibio.

Baffo che adesso forsi in paradiso

     Dai santi, e da le sante cortegià

     Ti gavarà vicin qualche bel viso,

     E mona celestial ti gustarà

     Un ragio almanco, un lampo del to riso

     Slanza pietoso a chi te onora quà,

     A chi se unisse in libera corona

     Per celebrar chi à celebrà la mona.

E se vogia ne vien in sto mondazzo

     De goder le delizie de quel buso

     Slonghine pur alegramente el cazzo

     Che zà la mona streta xè in disuso;

     E gh'è de mona larga tanto sguazzo

     Che un albero de nave ghe và suso,

     Ne senza stà virtù preliminar

     Ghe xè vera virtù filomonar.




ANNOTAZIONI

1 Tutti gli Accademici portavano al petto l'onorata divisa.

2 S'allude a chi per satirizzare la troppo libera versione di Cesarotti dipinse Omero vestito alla Francese.

3 Espressione vernacola per indicare l'Essere Supremo.

4 S'allude a due celebri Sonetti del Baffo.

5 Il suo famoso funerale del cazzo.

